
goyat gnxan su mwani, baqun su musa mha nanu mgyanux ga mwah
mauyat gnxan su? baqun su maki inu qoyat su? Mtnag qoyat gnxan ta? Lani
pngsa cikay kmayan.

goyat kinbligan gani ga maki calay, smoya ta pnbaq hiya, qoyat gani ga
yani hayi wagi, thoyay mwabh tlhul inlungan pisan ryax na tmangux abax,
yani hayi gsya na gong ana ksliq ga mtasaw.

goyat gani ga yani hayi khoniq alan tsasaw ryax na ’bagan, baqun
tbluku gmway qwalax, baqun tlgin ptqway ghiyaq gmisan uyi, qoyat gani ga
yani hayi cka na yulung pgwax kya wagi, pisan na ghiyaq kayal ga mnbux
kilux na ocya.

goyat gani ga kahul pinngas ru kin’wi ki s’ uwah msboq royiq, tmubul
ta ghap ryax na tmangux abax, ryax na hogan abax Iga kmluh ta la. goyat
gani ga yani hayi cyo cyo gpiray mlaka. Qoyat gani ga mwah tlhul cmabu
ita, yani hayi nyan snhuy kayal mwah maray ghiyaq, kahul mtasaw gsya
muwah skblag hi, pinscyax na knituh mwah pscyax ita.

goyat gani ga rangi ta, trang nyan su mngililis ga coman nya royiq su,

trang mhotaw inlungan ga mwah sinlokah isu. ana mu wagi gmwalax, goyat

gani ga sbesan su nyan ini shriq ita. gniyat ru lokah ga goyat, mhotaw
inlungan ki mtakuy ga qoyat uyi. Bigan ta nanak qutux pnilax ita, musa
hmkangi qoyat gani. qoyat gani nyan maki te lingay bih ta, iyat gani qa
tpcingan na gnxan ta, gniyat ta musa hmkangi ga nyan si kaki iyik na kakay
ta goyat gani.

pila gani ga thoyay mwah mblag gnxan qutux muyax, goyat hiya ga
mwabh skblag inlungan, gqoyat gani ga mwah maray gmalu ru mhway

inlungan, ini ga ini kbsyaq ga goyat gani.

